
2005EKO MARTXOAREN 14KO GOBERNU BILKURA

==========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:
HERRILAN, GARRAIO ETA KOMUNIKAZIO DEPARTAMENTUA

==================================================


Nafarroako Gobernuak 2,5 milioi eurotan handitu du dirulaguntza Iruñeko bidaiarien garraio geltokia eraikitzeko
_________________________________________________________________



Nafarroako Gobernuak 2,5 milioi eurotan handitu du Iruñeko Udalari joan zen ekainean eman zion hasierako dirulaguntza (14,64 milioi euro) Iruñean bidaiarien garraio geltokia Yanguas y Miranda kalean eraikitzeko.


Jakina denez, Iruñeko Udalak 2004. urtearen bukaeran konbokatu zuen dagokion obren lizitazioa, baina ez da ezein enpresa aurkeztu, hortaz, lehiaketa esleitu gabe deklaratu zen.


Iruñeko Udalak jakinarazi dio Gobernuari egokitzat jotzen duela beste lehiaketa bat konbokatzea aipatu geltokiaren obrak eta geroko ustiapena esleitzeko, %10etan handituz emakidadunari emanen zaion kontra-prestazioa, lizitatzaileak aurkeztu daitezen,
LEHENDAKARITZA, JUSTIZIA ETA BARNE DEPARTAMENTUA

==================================================



Nafarroako Gobernuak ez du eramanen Epaitegi Konstituzionalaren aurrean “Ibarretxe Plana” onetsi zuen Eusko Jaurlaritzaren Erabakia, Diputatuen Kongresuak ukatu eta gero 

_________________________________________________________________


Nafarroako Gobernuak ez du planteatuko eskumen-gatazka positiboa Auzitegi Konstituzionalean Eusko Legebiltzarrak  2004ko abenduaren 30ean hartutako erabakiaren aurrean. Jakina denez, erabaki horren bidez Eusko Legebiltzarrak onetsi zuen “Euskadi Erkidegoko Estatutu Politikoaren Proposamena”, “Ibarretxe Plana” izenaz ezagutzen dena. 

Gobernuak dioenez, joan zen otsailaren 1ean Diputatuen Kongresuan ukatua izan eta gero, “Ibarretxe Planak” ez du balio juridikorik eta horren ondorioz ezin ditu urratu Nafarroarenak diren eskumen propioak.
Barne zuzendari nagusia Nafarroako ordezkari izendatua Polizia Judiziala Koordinatzeko Batzorde Nazionalean
_________________________________________________________________



Nafarroako Gobernuak Barne zuzendari nagusia Nafarroako ordezkari izendatu du Polizia Judiziala Koordinatzeko Batzorde Nazionalean. Haren ordezkoa Foruzaingoaren burua izanen da.

Nafarroako Administrazio Publikoak lanpostuez hornitzeko Erregelamendua aldatu da 

_________________________________________________________________


Nafarroako Gobernuak Foru Dekretu bat onetsi du Nafarroako Administrazio Publikoak lanpostuez hornitzeko Erregelamendua hornitzeko. Aipatu Erregelamendua azaroaren 6ko 215/1985 Foru Dekretuaren bidez onetsi zen.


Orain egiten den aldaketa joan zen 2004ko ekainaren 30ean Administrazioak eta CCOO, UGT eta AFAPNA sindikatuek sinatutako hitzarmenaren ondorioa da.
EKONOMIA ETA OGASUN DEPARTAMENTUA

=====================================


Gobernuak 138,2 milioi euroko zor jaulkipena onetsi du 
_________________________________________________________________ 


Nafarroako Gobernuak 138,2 milioi euroko zor jaulkipena onetsi du gaurko bilkuran. Jaulkipen hau, fondo publikoen izaera izanen duena, egiten da 1. Zor jaulkipena partez berritzeko, izan ere, 2005ko maiatzaren 12an epemuga baitu. 


Jaulkipena obligazio arrunten bitartez eginen da -bakoitza 1.000 euroko balio izendunekoa eta parean jaulkia-, eta korritu tasa finkoa bigarren mailako merkatuko antzeko aktiboen errentagarritasunaren arabera finkatuko da. Interesen ordainketa urterokoa izanen da eta epemuga gaindituta eginen da. Amortizazioa ere parean izanen da jaulkitzen den egunetik hamar urtera

Zor jaulkipenaren etekinek subjektu pasiboen kenkariak izanen dituzte, Pertsona Fisikoen Errentaren gaineko Zergaren arabera. Sozietateen Zergari dagokionez, ez da beharrezkoa izanen konturako atxikipen edo sarrera egitea.

Jaulkipenaren baldintzak (data, harpidetza-epea, eta korritu-tasa) Ekonomia eta Ogasun kontseilariak emaniko Foru Agindu baten bidez zehaztuko dira.


Jaulkipenak aseguratuta egon beharko du harpidetza epea hasten den momentuan.
INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Iruñeko Rotxapean eta Buztintxurin kokatutako bi lursail Lurzoru Publikoaren Foru Bankuan sartu dira

_________________________________________________________________



Nafarroako Gobernuak gaur goizean onetsi duenez, Iruñeko Rotxapea (Arga Ibaia kalea) eta Buztintxuri (Gipuzkoako  etorbide) auzoetan kokatutako bi lursail Lurzoru Publikoaren Foru Bankuan sartuko dira.


Lurzoru Publiko Bankuan lursail-sartze hau eta aurki eginen diren sartze gehiago Iruñeko Udalarekin hitzartutako Jarduera Planaren barrenean kokatzen dira. Plan honi esker, babes publikoko 800 etxebizitza sustatuko dira nafar hiriburuan heldu diren urteetan.

Egastiaga lerrokadura eta Caraquidoyako parkea onetsi dira, Nafarroako parke eolikoetako energia elektrikoa ekoizteko azpiegituren Plan Sektorialaren berrikuspen espedientearen barrenean
_________________________________________________________________



Nafarroako Gobernuak Egastiaga lerrokadura eta Caraquidoyako Parkea onetsi ditu Nafarroako parke eolikoetako energia elektrikoa ekoizteko azpiegituraren Udalez gaindiko Plan Sektorialaren berrikuspen espedientearen barrenean. Espedientea “Desarrollo de Energías Renovables S.A. (DERSA)” enpresak sustatzen du.

Gobernuak hasiera emanen dio  Muru Artederretako energia elektrikoaren azpi-estazio eta Muru Artederreta eta Castejongo azpi-estazioen lotura-linearen Proiektu Sektoriala aldatzeko espedienteari
_________________________________________________________________


Gobernuak hasiera emanen dio Muru Artederretako azpi-estazio (400/220 kv) eta Muru Artederreta eta Castejongo azpi-estazioak lotzeko 400 kv-ko zirkuitu bikoitzeko linearen Udalez gaindiko Proiektu Sektorialaren aldaketa espedienteari. Espedientea Red Eléctrica de España, S.A. enpresak sustatzen du.

TOKI ADMINISTRAZIO DEPARTAMENTUA

==================================

Nafarroako Gobernuko Bozeramailearen Bulego-Komunikazio Zuzendaritza Nagusia sortu eta arautu egin da

_________________________________________________________________


Gaur onetsitako Foru Dekretu baten bidez sortu eta arautu egin da Nafarroako Gobernuko Bozeramailearen Bulego – Komunikazio Zuzendaritza Nagusia, abenduaren 3ko 14/2004 Foru Legea garatuz.


Zehatz-mehatz, aipatu Foru Legean, alde batetik, Bozeramailearen inguruko araudi zehatza agertzen da 15. artikuluan, eta, bestetik, unitate administratibo bat aurreikusten da Bozeramailearen figurari laguntzeko diseinatua eta 16. artikuluan aipatzen dena.


Gobernuak onetsitako Foru Dekretuak dioenez, Nafarroako Gobernuko Bozeramailearen Bulego-Komunikazio Zuzendaritza Nagusiak Gobernuko Bozeramaileari laguntza emanen dio ondoko eginkizun hauetan: Nafarroako Foru Erkidegoko Administrazioko Departamentuen informazio politiken koordinazioa; Informazio Gizarterako Zuzendaritza Nagusiarekin kolaboratzea teknologia berriei buruko planifikazio eta ordenamenduan; iritzi inkestak, herritarrendako jarduerak eta jarduera instituzionalak egitea Nafarroako Foru Erkidegoaren izen ona eta ezagupena handitu dadin.


 Nafarroako Gobernuko Bozeramailearen Bulego-Komunikazio Zuzendaritza Nagusia honelaxe egituratzen da: Komunikabideen Zerbitzua eta Protokolo eta Argitalpenen Zerbitzua. Lehenaren barrenean Prentsa Bulegoaren Atala eta Publizitatearen Atala daude; eta bigarrenean Protokoloaren Atala eta Argitalpenen Atala.

Murchanteko industrialdean sartzeko iparreko bidearen eraikitzeak ukitzen dituen ondasunen okupazioa presakoa dela deklaratu da

_________________________________________________________________



Murchanteko industrialdean sartzeko iparreko bidearen eraikitzeak ukitzen dituen ondasun eta eskubideen okupazioa presakoa dela deklaratu du Nafarroako Gobernuak foru dekretu baten bitartez.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


6,8 milioi euroko gastua onetsirik nekazaritza eta abeltzaintzako produktuen eraldaketa eta merkaturatzea hobetzeko inbertsioetarako dirulaguntzen zain dauden eskariak tramitatzeko
_________________________________________________________________



Nafarroako Gobernuak erabaki bat hartu du gaur 6,8 milioi euroko gastua onesteko nekazaritza eta abeltzaintzako produktuen eraldaketa eta merkaturatzea hobetzeko inbertsioetarako dirulaguntzen zain dauden eskariak tramitatzeko.


Kasu honetan Gobernuaren baimen behar-beharrezkoa da, izan ere, gastuak zenbait ekitaldi ukitzen baititu. Zehatz-mehatz, aurten 1 milioi euro inbertituko dira aipatu helbururako; 2006an 3,2 milioi, eta 2007an 2,5 milioi.

Irunberrin herrilur desafektazio bat onetsi da esnetako ardi ustiategi bat jartzeko  

_________________________________________________________________


Nafarroako Gobernuak herrilur desafektazio bat onetsi du foru dekretuz Irunberrin, gero aipatu lurra lagatzeko bertan esnetako ardi ustiategi bat jar dadin. Zehatz-mehatz, 33.969 metro karratuko lurra da 5. poligonoko lursail batean kokatua.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


293.050 euroko hainbat urtetarako gastua onetsirik ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko
_________________________________________________________________



Nafarroako Gobernuak 293.050 euroko hainbat urtetarako gastua onetsi du ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko. Gastu hau 2005 eta 2006ko aurrekontuen kargura eginen da.

